
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 3ª, ECONOMÍA,

FACENDA E ORZAMENTOS
 

Día: 23.05.2019        Hora: 10:30



A Comisión  3ª,  Economía,  Facenda  e  Orzamentos,  da  que  vostede  forma  parte, 
reunirase o próximo día 23 de maio de 2019, ás 10:30 horas, no pazo do Parlamento.

A orde do día é a seguinte :

Punto 1. Preguntas

1.1 42209 (10/POC-006551)
Grupo Parlamentario do Bloque Nacionalista Galego
Presas Bergantiños, Noa e 5 máis
Sobre as condicións de cesión e uso por parte da fundación privada Cipri 
Gomes do antigo instituto de Viana do Bolo
Publicación da iniciativa, BOPG n.º 411, do 15.01.2019

1.2 49090 (10/POC-007770)
Grupo Parlamentario dos Socialistas de Galicia
Rodríguez Rumbo, Matilde Begoña e Losada Álvarez, Abel Fermín
Sobre as razóns do Goberno galego para deixar sen executar, no exercicio 
de  2018,  máis  de  cincuenta  e  catro  millóns  de  euros  destinados  ás 
entidades locais, así como o prazo previsto para o seu financiamento por 
lei
Publicación da iniciativa, BOPG n.º 463, do 17.04.2019

1.3 49417 (10/POC-007821)
Grupo Parlamentario de En Marea
Torregrosa Sañudo, Julia e Lago Peñas, José Manuel
Sobre  as  actuacións  previstas  polo  Goberno  galego  en  relación  coas 
conclusións do Informe de sinistralidade laboral en Galicia no ano 2018 e a 
súa opinión respecto deste tema
Publicación da iniciativa, BOPG n.º 470, do 30.04.2019

Punto 2. Dación de conta

2.1 Modificacións orzamentarias

47783 (10/MOP-000029)
Dirección Xeral de Relacións Institucionais e Parlamentarias
Modificacións  orzamentarias  correspondentes  ao  mes  de  decembro  de 
2018
Publicación, BOPG n.º 446, do 21.03.2019

49138 (10/MOP-000032)
Dirección Xeral de Relacións Institucionais e Parlamentarias
Modificacións orzamentarias correspondentes ao mes de marzo de 2019
Publicación, BOPG n.º 465, do 23.04.2019



2.2 Informacións IGAPE

46418 (10/IIGA-000009)
Dirección Xeral de Relacións Institucionais e Parlamentarias
Información sobre a situación das operacións de crédito e de préstamo e 
información sobre os avais vixentes a 31 de decembro de 2018 do Igape
Publicación da iniciativa, BOPG n.º 437, do 27.02.2019

2.3 Informe sobre a disposición do fondo de continxencia

47782 (10/IDFC-000005)
Dirección Xeral de Relacións Institucionais e Parlamentarias
Informe sobre a disposición do fondo de continxencia correspondente ao 
cuarto trimestre de 2018
Publicación do informe, BOPG n.º 446, do 21.03.2019

O que lle comunico para o seu coñecemento e a súa convocatoria á devandita reunión.

Santiago de Compostela, 16 de maio de 2019

Abel Fermín Losada Álvarez

Presidente da Comisión

Presidente
Abel Fermín Losada Álvarez S

Vicepresidenta
Cristina Isabel Romero Fernández P

Secretario
Gonzalo Trenor López P

José Manuel Lago Peñas EM
María Guadalupe Murillo Solís P
Marta Nóvoa Iglesias P
Paula Prado del Río P
Noa Presas Bergantiños BNG
Pedro Puy Fraga P

Julia Torregrosa Sañudo EM

Á Mesa do Parlamento 

Noa Presas Bergantiños, Montserrat Prado Cores, Ana Pontón Mondelo, 

Xosé Luis Rivas Cruz, Olalla Rodil Fernández e Luis Bará Torres, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 3ª, relativa ás condicións de cesión e uso por parte da fundación 

privada Cipri Gomes do antigo instituto de Viana do Bolo. 

 

EXPOSICIÓN DE MOTIVOS 

No ano 2012, como xa daquela denunciou publicamente o Bloque Nacionalista 

alego, o concello de Viana do Bolo, cuxa alcaldía ostentaba o señor Andrés Montesinos 

Rodríguez, cedeu a título gratuíto o edificio do antigo instituto á Fundación “Cipri 

Gomes” así como o seu polideportivo anexo. A solicitude de cesión do inmoble fora 

solicitada pola mencionada fundación con data do 15 de febreiro de 2015. Con 

posterioridade, trala tramitación do oportuno expediente foi acordada no pleno do día 19 

de abril de 2012 a cesión gratuíta por un prazo máximo de trinta anos para destinalo 

teoricamente a un centro de tecnificación deportiva e formación ocupacional.  

Xa por aquel entón as e os nacionalistas indicamos que faltaba claridade 

financeira, ao non recoller concrecións a memoria presentada por tal fundación, que non 

esclarecía a orixe do seu financiamento nin con que apoios económicos contaba. Faltaba 

tamén concreción temporal para o desenvolvemento da súa actividade nin prazos de 

execución do investimento nin tan sequera de presentación do proxecto. Finalmente, 

fomos contundentes tamén coa falta de participación municipal.  

Pasado o tempo e segundo información pública que consta nos soportes dixitais 

da Axencia Galega de Desenvolvemento Rural, a fundación Cipri Gomes foi 

beneficiaria dunha subvención vencellada os programa Leader, que nace co obxectivo 

de descentralizar as políticas de desenvolvemento rural e que sexan as poboacións quen 

o impulse, cun montante de 199.829,48€ (expediente L12 41300 11 0063). Dita 

subvención, ten como obxecto o citado entro de tecnificación de actividades físico 

deportivas de lecer e formación, tal e como se pode comprobar na súa resolución do 20 

de decembro de 2013, do director xeral de Agader, pola que se aproba o novo marco 

financeiro do programa Leader Galicia 2007‐2013, cofinanciado con Feader, e se 

modifican as bases reguladoras para a selección de programas de desenvolvemento rural 

e para a selección e o recoñecemento de entidades colaboradoras na xestión do 

programa Leader Galicia 2007‐2013. 

Na actualidade, malia diversas solicitudes de información, non consta 

información para o concello a respecto da realización das actividades comprometidas 

para a obtención de subvención e é posíbel que o non uso das instalacións para o fin 

comprometido poida implicar a reversión da concesión e o seu retorno para a xestión 

pública. Ademais, é de especial importancia auditar as actuacións subvencionadas por 

un programa que constitúe un recurso potencialmente útil para unha poboación con 

tantas necesidades de intervención como é a de Viana do Bolo.  

Por todos estes motivos, o grupo parlamentar do Bloque Nacionalista Galego 

presentou unha Proposición non de lei que foi sometida a debate e aprobación por 

unanimidade, con modificacións, na Comisión 3ª celebrada o 8 de setembro de 2017, co 

seguinte texto: «O Parlamento galego acorda instar a AGADER, seguindo o Plan de 

controis e disposicións do Feader en Galicia, a elaborar e remitir ao Concello de Viana 

do Bolo e mais ás partes afectadas unha auditoría sobre a obtención e uso de recursos 

públicos ao abeiro do expediente nº L12-413-11-063 para a creación do Centro de 

Tecnificación de Actividades Físico-Deportivas de Lecer e Formación instado pola 

Fundación Cipri Gomes, no que se avalíe o grao de cumprimento dos servizos 

subvencionados e comprometidos para a obtención da cesión gratuíta das instalación do 

Concello de Viana do Bolo.» 

Porén, pasado un ano continuamos sen ter unha resolución ao respecto. Por estes 

motivos, formulamos as seguintes preguntas para a súa resposta oral na comisión 3ª: 

 

- Que actuacións levou a cabo o goberno galego para a toma en consideración e 

cumprimento por parte de Agader do acordo emanado da Cámara galega? 

- Por que medios e en que datas se tratou esta cuestión? 

- Ten constancia a Xunta de Galiza de se a Fundación Cipri Gomes de Viana do 

Bolo cumpre coas funcións comprometidas para a obtención de recursos económicos a 

través da Agader e os fondos Leader? 

- Coñece o goberno galego xustificación para a contía comprometida a través da 

resolución do 20 de decembro de 2013, do director xeral de Agader, pola que se aproba 

o novo marco financeiro do programa Leader Galicia 2007‐2013? 

- Ten coñecemento o goberno galego das prácticas fraudulentas para 

subvencionar o deporte do kickboxing en Ourense no ano 2012 polas que foi condenado 

o señor Cipriano Augusto Gomes, presidente da Fundación Cipri Gomes? Ten avaliado 

se a xestión de fondos públicos do centro de Viana do Bolo cumpre coas garantías 

esixíbeis? 

- Ten pensado o goberno galego levar a cabo algún tipo de inspección ou 

auditoría sobre a obtención e uso de recursos públicos desde o 19 de abril de 2012 por 

parte da Fundación Cipri Gomes na que se avalíe o grao de cumprimento dos servizos 

subvencionados e comprometidos para a obtención da cesión gratuíta? 

 

Santiago de Compostela, 28 de decembro de 2018 

 

Asdo.: Noa Presas Bergantiños 

Luis Bará Torres 

Montserrat Prado Cores 

Olalla Rodil Fernández 

Xosé Luis Rivas Cruz 

Ana Pontón Mondelo  

Deputadas e deputados do G.P. do BNG 

 

 

 

 

Asinado dixitalmente por: 

 

Noa Presas Bergantiños na data 28/12/2018 11:54:57 

 

María Montserrat Prado Cores na data 28/12/2018 11:55:02 

 

Ana Pontón Mondelo na data 28/12/2018 11:55:04 

Xose Luis Rivas Cruz na data 28/12/2018 11:55:06 

 

Olalla Rodil Fernández na data 28/12/2018 11:55:08 

 

Xosé Luis Bará Torres na data 28/12/2018 11:55:10 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

1.2 49090(10/POC-007770)

Grupo Parlamentario dos Socialistas de Galicia

Rodríguez Rumbo, Matilde Begoña e Losada Álvarez, Abel Fermín

Sobre as razóns do Goberno galego para deixar sen executar,

no exercicio de 2018, máis de cincuenta e catro millóns de

euros destinados ás entidades locais, así como o prazo

previsto para o seu financiamento por lei

Publicación da iniciativa, 463, 17.04.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

 

 

Matilde Begoña Rodríguez Rumbo e Abel Fermín Losada Álvarez, deputada e 

deputado pertencentes ao Grupo Parlamentario dos Socialistas de Galicia, ao 

abeiro do disposto no artigo 152 do Regulamento da Cámara, presentan ante esa 

mesa a seguinte pregunta para a súa resposta oral na Comisión 3ª. 

 

No artigo 54, anexo V, da Lei 8/2017, do 26 de decembro, de orzamentos xerais 

da Comunidade Autónoma de Galicia para o ano 2018 consignáronse os créditos 

iniciais destinados ás corporacións locais de Galicia. A contía deses créditos, 

logo de diversas modificacións orzamentarias, ascenderon ao longo do ano 2018 

á contía de 373.646.956 €,. Pero na súa execución real ao longo do exercicio 

deixaron sen gastar  unha contía moi importante, de máis de 54 millóns de euros. 

Así esta, entre outras cuestións, pode axudar a entender  por que se alcanzou un 

superávit  por parte das contas da Xunta de Galicia, cando non se executan os 

gastos previstos. 
 

Non é o primeiro ano, senón que constitúe unha constante, que por parte do 

Goberno galego non se executen ao longo do exercicio as diversas contías 

asignadas orzamentariamente  aos concellos,  a través dos diversos programas da 

Xunta de Galicia. O que constitúe un exemplo de deficiente xestión, pois como é 

sabido son cantidades non recuperables que ao final do exercicio se perden, e que 

veñen a contribuír á escaseza xeneralizada de financiamento de moitas das nosas 

corporacións locais. 

 

É preciso, polo tanto, modificar tal xeito repetitivo de actuar por parte da Xunta 

de Galicia, polo que a deputada e o deputado que asinan formulan as seguintes 

preguntas: 

 

1ª) Cales foron as razóns polas que o Goberno galego deixou sen executar máis 

de 54 millóns de euros do exercicio 2018 destinados ás corporacións locais 

galegas?  

 

2ª) Considera o Goberno galego que os concellos de Galicia están 

suficientemente financiados? 

 

3ª) Cando vai acometer o Goberno galego o financiamento das entidades locais 

galegas por lei? 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Pazo do Parlamento, 11 de abril de 2019 

 

 
Asinado dixitalmente por: 

 
Matilde Begoña Rodríguez Rumbo na data 11/04/2019 18:18:41 

 
Abel Fermín Losada Álvarez na data 11/04/2019 18:18:48 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

1.3 49417(10/POC-007821)

Grupo Parlamentario de En Marea

Torregrosa Sañudo, Julia e Lago Peñas, José Manuel

Sobre as actuacións previstas polo Goberno galego en relación

coas conclusións do Informe de sinistralidade laboral en

Galicia no ano 2018 e a súa opinión respecto deste tema

Publicación da iniciativa, 470, 30.04.2019



 

 

 
 

Á MESA DO PARLAMENTO 

 

Julia Torregrosa Sañudo e Manuel Lago Peñas, deputada e deputado 

pertencentes ao Grupo Parlamentario de En Marea  e ao abeiro do disposto no 

artigo 156 do Regulamento da Cámara, presentan  a seguinte Pregunta para a 

súa resposta oral na Comisión 3.ª 

 

CC-OO vén de publicar un informe no que alerta de que no ano 2018 Galicia 

volveu encabezar a clasificación de comunidades con máis accidentes laborais 

mortais por cada cen mil traballadores. Mentres que a media do Estado se situou 

nos 3,24 accidentes, Galicia superou os 6.  

 

56 foron as persoas que morreron nun accidente de traballo durante o ano 2018, 

50 durante a xornada laboral e 6 in itinere. 

 

O incremento dos accidentes mortais produciuse en tódolos sectores de 

actividade, salvo na construción. O maior aumento atopámolo na agricultura, con 

tres mortes máis que no ano 2017, e na pesca, con catro mortes máis. A industria 

e os servizos rexistraron unha morte máis que o ano anterior. 

 

O balance xeral de accidentes de traballo non é mellor. Segundo o Instituto 

Galego de Seguridade e Saúde Laboral (ISSGA), o pasado ano producíronse en 

Galicia 30.972 accidentes de traballo con baixa, o 90,21% dos cales (27.941) 

sucederon durante o transcurso da xornada laboral. O 9,79% restante (3.031) 

producíronse durante o desprazamento do domicilio ao centro de traballo, ou 

viceversa. Así, os accidentes de traballo con baixa en xornada laboral 

aumentaron un 2,39% con respecto ao ano 2017, mentres que a cifra de 

accidentes in itinere se mantivo practicamente conxelada.   

A conclusión máis salientable do estudo é a que demostra a correlación entre 

precariedade laboral e sinistralidade. Segundo o informe, “os traballadores e 

traballadoras con menos antigüidade no seu posto de traballo teñen máis 

probabilidades de sufriren un accidente de traballo. Un dato revelador disto é que 

o 21 % dos accidentes con baixa en xornada laboral rexistrados no 2018 

sufríronos persoas que tiñan unha antigüidade inferior a tres meses no seu posto 

de traballo, porcentaxe moi elevada en relación coa poboación asalariada exposta 

a esa situación”. A isto cómpre engadir que “as persoas con contrato temporal 

tamén corren máis riscos de sufrir un accidente que as que teñen unha relación 

estable: o 42 % dos accidentes con baixa en xornada laboral rexistrados no 2018 

ocorréronlles a persoas cun contrato temporal”. “No ano 2018, en comparación 

co 2017, producíronse 734 accidentes máis entre traballadores/as temporais 

(+6,73 %) fronte a 81 menos en indefinidos (–0,53 %)”. 

 

Acerca destes datos, Roi Fernández, Secretario de Saúde Laboral de CCOO, 

subliñou que “resulta evidente que a sinistralidade tamén vai da man do traballo 

precario”, razón pola que urxe derrogar a reforma laboral do 2012 “lesiva para os 

intereses da clase traballadora” e substituíla por unha nova regulación do 

mercado de traballo que garanta os dereitos do persoal, incluíndo algo tan básico 

como a súa seguridade.  

 

Por todo o exposto, os deputados asinantes presentan as seguintes preguntas para 

a súa resposta oral en Comisión. 

 

 Que opinión lle merecen á Xunta de Galicia as conclusións do “Informe 

de sinistralidade laboral en Galicia no 2018? Que relación observa entre 

precariedade e sinistralidade? E entre a reforma laboral do 2012 e a 

sinistralidade? Que se está facendo mal para que Galicia estea a cabeza do 

Estado en sinistralidade? Que se vai facer para emendalo?  

 

Santiago de Compostela, 25 de abril de 2019. 

 

 

Asdo.: Julia Torregrosa Sañudo 

Manuel Lago Peñas 

Deputada e deputado do G.P. de En Marea. 

 

 

 

Asinado dixitalmente por: 

 

Julia Torregrosa Sañudo na data 25/04/2019 10:49:54 

 

José Manuel Lago Peñas na data 25/04/2019 10:50:05 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2. Dación de conta



 

 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2.1 Modificacións orzamentarias

Orde do día

 

 

2.2 47783(10/MOP-000029)

Dirección Xeral de Relacións Institucionais e Parlamentarias

Modificacións orzamentarias correspondentes ao mes de

decembro de 2018

Publicación, 446, 21.03.2019



 

 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2.3 49138(10/MOP-000032)

Dirección Xeral de Relacións Institucionais e Parlamentarias

Modificacións orzamentarias correspondentes ao mes de marzo

de 2019

Publicación, 465, 23.04.2019



 

 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2.  Informacións IGAPE



 

 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2.5 46418(10/IIGA-000009)

Dirección Xeral de Relacións Institucionais e Parlamentarias

Información sobre a situación das operacións de crédito e de

préstamo e información sobre os avais vixentes a 31 de

decembro de 2018 do Igape

Publicación da iniciativa, 437, 27.02.2019



 

 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2.  Informe sobre a disposición do fondo de continxencia



 

 

Reunión da Comisión 3ª, Economía, Facenda e Orzamentos

Día: 23.05.2019        Hora: 10:30

Orde do día

 

 

2.7 47782(10/IDFC-000005)

Dirección Xeral de Relacións Institucionais e Parlamentarias

Informe sobre a disposición do fondo de continxencia

correspondente ao cuarto trimestre de 2018

Publicación do informe, 446, 21.03.2019

